
Gaano ba kadalas maaaring itaas ng  
aking landlord ang aking renta? 

Maaari lamang itaas ng iyong landlord ang iyong  
renta isang beses bawat 12 buwan, simula sa unang  
taon ng tenancy. 

Gaano ba kalaki ang magagawang  
pagtaas ng aking landlord sa aking renta? 

Maaari lamang itaas ng iyong landlord ang iyong renta hanggang  
sa pinahihintulutang cap ng province, na karaniwan ay sa pagitan  
ng 2-4%; ito’y nakatali sa inflation at itinatakda bawat taon.

Tingnan ang Residential Tenancy Branch (RTB) Rent Increase  
Calculator sa website ng RTB.

Paano ba maaaring itaas ng aking  
landlord ang aking renta?

Dapat gamitin ng iyong landlord ang RTB-7; ito ang tamang form.

	 Kung pinadalhan ka ng iyong landlord ng email, text, o tawag sa 
talepono tungkol sa pagtaas ng renta, nang hindi ka binibigyan ng 
aprobadong form, ang abisong ito ay hindi valid at hindi maaaring 
itaas ng iyong landlord ang iyong renta.

Dapat ka bigyan ng iyong landlord nang kahit 3 buwan man  
lamang ng abiso.

	 Halimbawa, kung natanggap mo ang abiso sa Abril 1 o kahit kailan sa 
buwan ng Abril, ang pagtaas ng renta ay magkakabisa sa Agosto 1. 

Kung mali ang petsa na inilista ng iyong landlord para sa simula ng pagtaas ng renta, 
ang abiso ay magkakabisa sa tamang petsa. Mahalagang makipagkomunika sa iyong 
landlord tungkol sa batas kung nangyari ito.

Pagtaas ng 
Renta

MGA EKSEPSYON:

1.	 Ang rental units na pinapalakad ng mga 
ispesipikong landlord ay exempt mula sa 
mga patakaran ng taunang pagtaas ng 
renta kung ang renta ng tenant ay batay 
sa income. Tumawag sa TRAC para sa 
karagdagang impormasyon.1

2.	 Kung may táong nag-move in sa unit 
kasama mo, maaaring itaas ng iyong 
landlord ang iyong renta kung nakasulat 
ito sa iyong kasunduan sa tenancy.

3.	 Kung ang RTB ay nagbigay ng permiso sa 
iyong landlord para itaas ang iyong renta 
nang mas mataas sa pinahihintulutang 
persentahe.

Kung tinapos ng isang co-tenant ang isang tenancy, tinatapos nito ang tenancy para sa lahat ng 
co-tenants. Sa gayon ay maaaring itaas ng landlord ang renta nang anumang halaga sa isang 
bagong kasunduan sa mga natitirang tenants, o maaari niyang piliing hindi ipagpatuloy ang 
tenancy. Tingnan ang aming “Roommates & Pets” fact sheet at kontakin ang TRAC.



Ang TRAC ay tumatanggap ng patuloy na suporta mula sa:

Ito’y pangkalahatang impormasyon na umaaplay sa British Columbia, Canada. Hindi magagarantiya 
ng TRAC na ito ang kasalukuyang bersiyon at na ito’y kompleto. Ang fact sheet na ito ay hindi 
dapat ituring na legal na payo para sa mga ispesipikong legal na problema. Gamitin sa sarili mong 
kapahamakan at konsultahin ang isang abogado kung kailangan mo ng legal na payo. V1 July, 2025.

Filipino

Ang iyong landlord ay  
maaaring mag-apply para  
sa mga karagdagang pagtaas  
ng renta kung:

•	 Gumastos ang landlord para kumpletohin ang malalaking 
kinakailangang pagpapaayos sa property. Ito’y tinatawag na 
Additional Rent Increase for Capital Expenditures (ARI-C), at 
dapat mag-apply ang landlord sa RTB para maaprubahan ito. 
Kontakin ang TRAC para sa karagdagang impormasyon.3

•	 Ang landlord ay nalugi dahil sa napakalaking pagtaas ng gastos  
sa pagpapalakad ng property.

•	 Ang landlord ay nalugi dahil nang binili niya ang property, hindi pa 
niya alam kung ano ang mga magiging gastos para sa financing.4

Ang dalawang huling uri ng karagdagang pagtaas ng renta ay bihira dahil ang  
mga landlord ay hindi madaling nakakakuha ng approval mula sa RTB.

Hindi ka dapat panatilihin ng iyong landlord sa paulit-ulit 
na fixed-term agreements. Kung ikaw ay nasa isang fixed-
term agreement, ito’y awtomatikong magiging month-to-
month tenancy kapag natapos na ang term, MALIBAN kung 
nagsama ang iyong landlord ng vacate clause sa iyong 
kasunduan sa tenancy, at isang ispesipikong dahilan kung 
bakit magtatapos ang tenancy.2 Hindi maaaring itaas 
ng iyong landlord ang iyong renta nang mahigit pa sa 
pinahihintulutang halaga kung pumirma ka sa isang 
bagong fixed-term agreement para sa parehong unit. 

Kung ang iyong utilities ay kasama sa iyong renta, 
karaniwang HINDI maitataas ng iyong landlord 
ang iyong renta nang lampas sa capped amount 
(pinakamataas na halaga) para mabayaran ang mas 
mataas na utility costs.

Kung hinihiling ka ng iyong landlord 
na sumang-ayon nang nakasulat 
sa isang boluntaryong pagtaas ng 
renta na lumalampas sa annual cap, 
dapat mong malaman na hindi ka 
kailangang sumang-ayon!

Ito ang dapat 
mong malaman:

Mag-ingat sa illegal na 
pagtaas ng renta!

Para sa Karagdagang Impormasyon
1	 Tingnan ang Residential Tenancy Regulation (RTR) Seksyon 2(1) para sa listahan 

ng mga landlord.
2	 Tingnan ang Seksyon 13.1 ng RTR para malaman kung kailan maaaring isama ng 

landlord ang vacate clause o ang isang requirement na mag-vacate.
3	 Tingnan ang Seksyon 23.1 ng RTR para sa karagdagang impormasyon tungkol 

sa mga karagdagang pagtaas ng renta para sa capital expenditures.
4	 Tingnan ang Seksyon 23 ng RTR para sa impormasyon tungkol sa mga 

karagdagang pagtaas ng renta.


